Schule trotz Corona J" Schulinspektorat

Scuola malgrado il corona

Ispettorato scolastico

Info 7, 8 d'avrigl 2020: Dumondas davart il manaschi da scola

B

Dumondas davart il manaschi da scola - supplements

Supplementar a las infurmaziuns dals 23 e dals 31-03-2020 suondan oz ulteriuras infurmaziuns davart il manaschi da scola
e davart diversas purschidas da sustegn. |l suandant link maina als messadis menziunads:

"Scola malgra corona" (“

Nus supplitgain tut las direcziuns da scola e tut las persunas d'instrucziun d'agir tenor quest scriver per pudair garantir in
proceder chantunalmain coordina. Tut las infurmaziuns e respostas valan cun la resalva da decisiuns surordinadas
(Confederaziun, Conferenza svizra dals directurs chantunals da l'educaziun publica, regenza u Departament d'educaziun,
cultura e protecziun da I'ambient).

Tematica Directiva

Concepziun dals attestats Sco gia annunzia cun il scriver dal DECA dals 2 d'avrigl 2020 vegnan ils detagls davart la
concepziun dals attestats finals communitgads ad uras. Las directivas da basa latiers dependan
per gronda part da la decisiun dal Cusseg| federal davart la cuntinuaziun da l'instrucziun da
preschientscha.

Tenor il conclus da la CDEP én ils chantuns supplitgads da prender decisiuns adattadas per la

concepziun dals attestats. Per il chantun Grischun po per il mument vegni constata il suandant:

— En il center da l'instrucziun a distanza stat il sustegn da las scolaras e dals scolars cun
feedback qualifitga (giudicament formativ).

— Enils attestats da I'onn vegn annota che l'instrucziun da preschientscha € durant il temp da
la pandemia da corona vegnida remplazzada cun l'instrucziun a distanza. La formulaziun da
quest'annotaziun vegn fixada dal DECA ad uras ed en las trais linguas chantunalas. Ella
figurescha sco standard en il tool chantunal d'attestats. Ulteriurs purschiders (p.ex.
Lehreroffice) vegnan infurmads ed adatteschan lur formulars correspundentamain.

Champs da classa, emnas Pervi da la situaziun actuala e l'intschertadad areguard la durada da l'instrucziun a distanza ston
da project, excursiuns, ils responsabels locals (direcziuns ed autoritads da scola) sclerir, schebain champs da classa,
emnas cumpactas emnas da project e viadis da scola han lieu il matg / zercladur - u sche talas occurrenzas ston
vegnir annulladas. La realisaziun da las emnas cumpactas vegn sclerida individualmain da
l'inspecturat districtual responsabel ensemen cun la scola pertutgada.

Congedi Partind da la situaziun actuala e da las pussaivladads restrenschidas da viagiar ha
l'inspecturat da scola annulla congedis lubids, quai suenter avair contacta telefonicamain ed
en cunvegnientscha las famiglias pertutgadas. Medemamain na conceda I'Uffizi per la scola
populara ed il sport per I'onn da scola current ad interim nagins congedis. En cas da
dumondas stat l'inspecturat districtual responsabel gugent a disposiziun.

Instrucziun da promoziun Scolastas e scolasts per l'instrucziun da promoziun per scolaras e scolars da lingua estra
per scolaras e scolars da contribueschan er durant quest temp essenzialmain al gartetg da l'instrucziun a distanza ed a
lingua estra (FfF / DaZ) I'emprender da quests uffants. Ellas adatteschan il material d'instrucziun da las persunas



https://www.gr.ch/RM/instituziuns/administraziun/ekud/avs/actualitads/corona/Seiten/default.aspx

d'instrucziun da classa, preparan differents materials d'instrucziun per emprender la lingua da
scola e mantegnan il contact cun lur scolaras e scolars cun discurs telefonics regulars.

Dumondas giuridicas
davart la plazza da lavur e
dumondas tecnicas
d'assicuranza

Las autoritads communalas sclereschan dumondas giuridicas davart la plazza da lavur e
dumondas tecnicas d'assicuranza. Dumondas cuntinuantas pon vegnir inoltradas da I'autoritad
responsabla via il post da communicaziun central dal chantun. (‘

Stellwerk

Bleras classas dal stgalim secundar | han planisa per questa primavaira tests cun “Stellwerk”.
Durant Iinstrucziun a distanza n’én quels “checks cun Stellwerk” dentant betg pussaivels,
cunquai che quels ston vegnir fatgs cun las scolaras ed il scolars en il medem temp en classa.
La Chasa editura Son Gagl ha ord quai motiv serra il tool ad interim. Suenter la reavertura da la
scola ési puspé pussaivel da far ils tests. (‘

Cussegliaziun da scola ed
educaziun
(Servetsch psicologic)

En cas da basegn pon il responsabels per I'educaziun vegnir fatgs attents ch’il servetsch
psicologic fa era en quest temp burascus las cussegliaziuns per uffants e famiglias.
La cussegliaziun vegn fatga per telefon. (‘“

Studentas e students da la
SAPGR gidan

En collavuraziun cun las studentas ed ils students han ins pudi concepir in modul da solidaritad
a la SAPGR. Las studentas ed ils students survegnan la pussaivladad da porscher agid durant
questa situaziun extraordinaria. Durant il temp senza instrucziun pon els uschia per exempel
sustegnair persunas da las gruppas da ristga, accumpagnar scolaras e scolars durant lur
incumbensas, s’engaschar tar la Spitex u tar il stab directiv chantunal u prestar ulteriurs auters
agids.

Sche Vus sco persuna privata u sco instituziun duvrais sustegn, pudais Vus plazzar Vossa

dumonda qua. (@™

La SAPGR sustegna
persunas d’instrucziun e
scolas

Per sustegnair persunas d’instrucziun e direcziuns da scolas porscha la SAPGR cussegliaziun
tar las suandantas dumondas:

— sustegn tematic e didactic

— dumondas en connex cun Office 365 u cun Teams (telefonia da video)

— dumondas tecnicas u organisatoricas en connex cun Moodle

Praticum en il semester da
primavaira 2020

lls praticums durant il semester da primavaira 2020 vegnan manads tras en furma adattada.
Las studentas ed ils students da la SAPGR sustegnan las persuna d’instrucziun da la pratica
durant lur lavur da mintga di. Els surpiglian per exempel lavurs da correctura u porschan agid a
las scolaras ed als scolars durant I'emprender.

Per la persuna d’instrucziun da la pratica na munta quai en la situaziun actuala nagina funcziun
d’accumpagnament classica, mabain tut tenor basegn in sustegn da las studentas e dals
students tar lur incumbensas. lls detagls communitgescha la partiziun da la furmaziun da la
pratica professiunala.

Es fit?
Scolas saunas, era a chasa

La sanadad da la persunas d’instrucziun e da las direcziuns da scola € decisiva per ch’il
manaschi da scola e 'instrucziun a distanza funcziunia.

Tips tar la sanadad da persunas d’instrucziun e direcziuns da scola: (‘

Bainspert han ins registra e percepi ch’il moviment a chasa vegn a la curta tar blers uffants. La
“scola en moviment” ha er sia impurtanza durant I'instrucziun a distanza. Per il bainesser
psichic dals uffants ési impurtant ch’il mintgadi & bain structura.

Tips pratics per geniturs: (@~

Agid e sustegn tar
violenza en la létg,
partenadi e famiglia

En la situaziun actuala poi dar conflicts en relaziuns e famiglias. lls pertutgads n’én betg sulets.
Violenza a chasa € scumandada e betg chaussa privata. En il Grischun porschan differents posts
agid, protecziun e cussegliaziun. Cun il slogan “GUGHEGIA” duai vegnir fatg curaschi als
pertutgads dad ir per agid e sustegn.

Communicaziun da medias da la chanzlia chantunala: (‘

www.parentu.ch

L’app sa drizza a geniturs cun uffants en la vegliadetgna da O - 16 onns e porscha tips per
I’educaziun ed il svilup dals uffants. Bunas infurmaziuns sco era cussegliaziuns a temps ed agid
én fitg impurtants, cunzunt el temp actual. En spezial la populaziun da migrants po vegnir
cuntanschida cun l'app en 13 linguas. Igl Uffizi da sanadad supplitgescha las persunas da
s'infurmar davart I'app ed era da far attent ils geniturs pertutgads. (@™

Respostas a direcziuns/cussegls da scola pertutgant il manaschi da scola en da chattar sut “Actualitads USS”. (‘
(Persunas d’instrucziun /geniturs scleran las dumondas pertutgant il manaschi da scola directamain cun la direcziun/il

cusseg| da scola)

Tut las dumondas en da tschentar al post d’infurmaziun central "Info coronavirus". (“

